
AdministrAción LocAL
municipAL
A LArAchA

Aprobación definitiva do establecemento da prestación patrimonial de carácter público non tributaria, polo servizo de Conciliación Harmoniza, 
e da Ordenanza 5.1 reguladora da devandita prestación do Concello da Laracha

ANUNCIO

O Pleno do Concello da Laracha, en sesión ordinaria celebrada o día 30 de abril de 2024, aprobou inicialmente o 
establecemento da prestación patrimonial de carácter público non tributaria, polo servizo de Conciliación Harmoniza, e da 
Ordenanza 5.1 reguladora da devandita prestación do concello da Laracha.

Someteuse o expediente a exposición pública por prazo de trinta días, por medio de anuncio no  Boletín Oficial da 
Provincia n.º 93, de data 14 de maio de 2024, así como na sede electrónica do concello.

Transcorrido dito prazo, sen que se presentase reclamación ou suxestión  algunha,  e consonte ao establecido no 
artigo 49 c) da Lei 7/85, reguladora das bases de réxime local, dito acordo queda elevado automaticamente a definitivo, 
sen necesidade de acordo plenario. 

Publícase o texto íntegro da Ordenanza 5.1 reguladora da prestación patrimonial de carácter público non tributaria 
polo servizo de Conciliación Harmoniza, para xeral coñecemento, en cumprimento do establecido  no  artigo 70.2  da  Lei  
7/1985, reguladora das bases de réxime local:

ORDENANZA 5.1 REGULADORA DA PRESTACIÓN PATRIMONIAL DE CARÁCTER PÚBLICO NON TRIBUTARIA POLO SERVIZO 
DE CONCILIACIÓN HARMONIZA

ARTIGO 1. FUNDAMENTO E OBXECTO.

1. Ao abeiro do disposto no artigo 20.6 do Real Decreto Lexislativo 2/2004, do 5 de marzo, polo que se aproba o texto 
refundido da Lei Reguladora das Facendas Locais en relación coa Disposición adicional primeira da Lei 58/2003, do 17 de 
decembro, Xeral Tributaria, o Concello da Laracha establece a prestación patrimonial de carácter público non tributario como 
contraprestación do servizo público Harmoniza, de conciliación da vida persoal, familiar e laboral no municipio da Laracha 
que inclúe a acollida, coidado, vixilancia, organización de actividades e almorzo para menores de idade de educación infantil 
e primaria, conforme a competencia a que se refire o artigo 25.1.o) da Lei 7/1985, do 2 de abril, Reguladora das Bases 
do Réxime Local.

2.As tarifas e demais dereitos económicos, pola prestación dos servizos indicados no apartado anterior teñen a 
condición de prestacións patrimoniais de carácter público non tributario, de acordo co artigo 20.6 do texto refundido da lei 
reguladora das facendas locais, aprobado por Real Decreto Lexislativo 2/2004, de 5 de marzo, en redacción dada pola Lei 
9/2017, de 8 de novembro, de Contratos do Sector Público e se rexerán pola presente Ordenanza, así como no disposto 
na restante normativa reguladora anteriormente indicada.

ARTIGO 2. OBRIGADOS AO PAGAMENTO

Están obrigados ao pagamento as persoas usuarias do servizo Harmoniza, obxecto desta prestación patrimonial, tendo 
a condición de suxeitos sustitutos ao pagamento os país, nais, titores, solicitantes do servizo ou quenes teñan a custodia 
legal.

ARTIGO 3. TARIFAS

1.As contraprestacións a exixir pola prestación dos servizos do programa Harmoniza se determinarán pola aplicación 
das tarifas recollidas no presente artigo, e no seu caso polas bonificacións do artigo 4, e terán carácter irreducible e se 
realizan polo tempo indicado ou fracción del.

Curso escolar (días lectivos) Importe

Mes natural completo con almorzo 65,00

Mes natural completo sen almorzo 45,00

Días soltos concertados con almorzo 4,50

Días soltos concertados sen almorzo 3,50

Días ocasionais con almorzo 5,50

Días ocasionais sen almorzo 4,25

Actividades de conciliación non lectivas
(Entroido, Semana Santa, Verán e Nadal)

Por día con almorzo 8,00

Por día sen almorzo 6,50

Por quincena (no Verán) con almorzo 65,00

Por quincena (no Verán) sen almorzo 50,00

Servizo canguraxe Por hora 15,00

2.As tarifas exixiranse en réxime de autoliquidación, debendo efectuarse o abono do importe con carácter previo á pres-
tación do servizo previamente autorizado, agás nos casos de servizos durante os días lectivos do curso escolar e do servizo 
de canguraxe, no que o abono se efectuará nos dez primeiros días naturais do mes seguinte ao da prestación do servizo.

3.No caso de actividades con pago con carácter previo, se entregará o xustificante de ingreso aos responsables da 
empresa prestadora do servizo, ou mediante envío ao correo electrónico que se indique nas follas de inscripción.

4. O importe mensual para o servizo de días soltos concertados no poderá superar a tarifa de mes natural completo, 
polo que de ser o caso, se pagará por éste último importe de mes completo, ao ser máis económico para as persoas 
usuarias.

5. O impago das tarifas poderá dar lugar á baixa do servizo, nos termos indicados no regulamento do servizo Harmo-
niza, sen perxuizo que se poida exixir o seu ingreso pola vía de constriximento, aplicando as recargas establecidas nos 
artigos 27 e 28 da Lei Xeral Tributaria sen necesidade de requirimento previo.

6. Procederá a devolución das cotas abonadas por adiantado nos casos en que non se preste o servizo por causas 
imputables ao Concello, rateando no seu caso polo tempo no que non se puido prestar o servizo. 

ARTIGO 4. BONIFICACIÓNS DAS TARIFAS

1.Ás tarifas do artigo 4 poderán ser obxecto de bonificación, previa solicitude das persoas solicitantes do servizo de 
mes natural completo ou días soltos concertados en función do seguinte baremo:

BAREMO PARA A BONIFICACIÓN DAS TARIFAS Puntos

A.- Situación socio–familiar

- Mulleres vítimas de violencia de xénero 2

- Familia monoparental 2

- Familia numerosa 2

- Dous ou máis crianzas usuarias do mesmo núcleo familiar 2

- Calquera outra situación socio–familiar susceptible de valoración 1

B.- Situación económica dos membros da unidade familiar (renda per càpita)

- Menor ou igual ao 75% do IPREM (12 meses) 5

- Menor ou igual ao 125% do IPREM (12 meses) 4

- Menor ou igual ao 175% do IPREM (12 meses) 3

- Superior ao 175% do IPREM (12 meses) 2

2. A bonificación que se aplicará se determinará en función da suma dos puntos do apartado anterior e conforme o 
seguinte:

PUNTUACIÓN REDUCCIÓN SOBRE A TARIFA

De 10 puntos en diante 50%

De 8 a 10 puntos 25%

Menos de 8 puntos SEN REDUCCIÓN

3. As persoas usuarias que presenten documentación tendente á aplicación da bonificación das tarifas o deberán 
solicitar ao Concello, sendo de aplicación, no seu caso, ao mes seguinte ao da solicitude.

4. A efectos da aplicación destas bonificacións, enténdese por unidade familiar o conxunto de persoas que convivan no 
mesmo marco físico e se atopen vinculadas por matrimonio ou calquera outra forma de relación estable análoga á conxugal 
e/ou de parentesco ou as unidades de convivencia cando constitúan núcleos estables de vida en común.

5. A efectos da aplicación destas bonificacións, enténdese, enténdese por familia monoparental, o núcleo familiar 
composto por unha única proxenitora ou proxenitor que non conviva con outra persoa coa que manteña unha relación 
análoga á conxugal e as fillas ou os fillos menores ao seu cargo, sempre que a outra persoa proxenitora non contribúa 
economicamente ao seu sustento.

DISPOSICIÓN FINAL 

A presente Ordenanza entrará en vigor unha vez publicado o seu texto íntegro no Boletín oficial da Provincia, e trans-
corrido o prazo previsto ao que se refiren os artigos 70.2 e 65.2 da Lei 7/1985, de 2 de abril, reguladora das Bases do 
Réxime Local, mantendo a vixencia ata a súa modificación ou derrogación expresa.

A Laracha, 27 de xuño de 2024. 

O alcalde,

José Manuel López Varela

2024/4599

